
MEMORIA XUSTIFICATIVA DO CONVENIO ENTRE A VICEPRESIDENCIA PRIMEIRA E
CONSELLERIA DE PRESIDENCIA, XUSTIZA E TURISMO, A CONSELLERIA DE EMPREGO E
IGUALDADE E DIVERSOS CONCELLOS PARA A CONCESION DAS AXUDAS AO SECTOR
DA HOSTALARIA CUXOS NEGOCIOS QUEDARON AFECTADOS POLOS PECHES
REGULADOS NA NORMATIVA DITADA POLAS AUTORIDADES SANITARIAS POR CAUSA DA
COVID-19.

Mediante o Real decreto 926/2020, do 25 de outubro, declarouse o estado de alarma para conter
a propagacion de infeccions causadas polo SARS-CoV-2. Esta declaracion afectou todo o territorio
nacional e a sua duracion inicial estendeuse, conforme o disposto no seu artigo 4, ata as 00.00

horas do dia 9 de novembro de 2020.

O 29 de outubro de 2020, o Congreso dos Deputados autorizou a prérroga do estado de alarma
ata o dia 9 de maio de 2021. Conforme o artigo 2 do Real decreto 956/2020, do 3 de novembro,
polo que se prorroga o estado de alarma declarado polo Real decreto 926/2020, do 25 de outubro,
polo que se declara o estado de alarma para conter a propagacion de infeccidons causadas polo
SARS-CoV-2, a prorroga establecida no devandito real decreto estenderase desde as 00.00 horas
do dia 9 de novembro de 2020 ata as 00.00 horas do dia 9 de maio de 2021, e someterase as
condicions establecidas no Real decreto 926/2020, do 25 de outubro, e nos decretos que, se € 0
caso, se adopten en uso da habilitacion conferida pola disposicion derradeira primeira do citado
Real decreto 926/2020, do 25 de outubro, sen prexuizo do establecido nas disposiciéns que

recolle o propio real decreto de prorroga.

Conforme o artigo 2 Real decreto 926/2020, do 25 de outubro, para os efectos do estado de
alarma, a autoridade competente sera o Goberno da Nacién. En cada comunidade autbnoma e
cidade con estatuto de autonomia, a autoridade competente delegada sera quen exerza a
presidencia da comunidade auténoma ou cidade con estatuto de autonomia, nos termos
establecidos no real decreto. As autoridades competentes delegadas quedan habilitadas para
ditar, por delegacién do Goberno da Nacién, as ordes, resolucions e disposicions para a aplicacion
do previsto nos artigos 5 ao 11 do real decreto, sen que para iso sexa precisa a tramitacion de
procedemento administrativo ningun, nin sera de aplicacion o previsto no segundo paragrafo do
artigo 8.6 e no artigo 10.8 da Lei 29/1998, do 13 de xullo, reguladora da xurisdicién contencioso-

administrativa.

En consecuencia, durante a vixencia do estado de alarma e da sua prérroga, as medidas previstas
no Real decreto 926/2020, do 25 de outubro, deberan adoptarse, na condicién de autoridade
competente delegada, nos termos previstos no devandito real decreto e no real decreto de

prérroga.

Non obstante, as medidas previstas no Real decreto 926/2020, do 25 de outubro, non esgotan
todas as que poden ser adoptadas para facer fronte a crise sanitaria. Neste sentido, como prevé
expresamente o seu artigo 12, cada Administracién conservara as competencias que lle outorga a
lexislacion vixente, asi como a xestion dos seus servizos e do seu persoal, para adoptar as

medidas que considere necesarias, sen prexuizo do establecido no real decreto.

No exercicio destas competencias, e coa finalidade de conter a propagacion de infeccions
causadas polo SARS-CoV-2, as autoridades sanitarias adoptaron diversas medidas que afectaron
directamente ao sector hostaleiro que abarcaron dende o establecemento de requisitos e
limitacions ao desenvolvemento da actividade de hostalaria e restauracion ata as medidas de

peche temporal destes establecementos.

O sector hostaleiro de Galicia, cunha funcion econdmica e social esencial, esta composto, na sua
maioria, por microempresas e, principalmente, por persoas traballadoras autbnomas, que son as
principais protagonistas na creacién de emprego. Por este motivo, as distintas administraciéns
publicas estan a impulsar medidas para fomentar a actividade econdmica e mais concretamente
para apoiar o mantemento do emprego na hostalaria de Galicia como axentes dinamizadores da
economia na comunidade auténoma. Non é suficiente con desenvolver politicas que favorezan o
emprendemento sendén que tamén é necesario articular programas que axuden e consoliden as

microempresas e traballadores autonomos con persoal contratado ao seu cargo xa establecidos.

No marco do contexto descrito as diferentes administracions publicas estan a adoptar medidas de
apoio ao sector da hostalaria, cuxos negocios quedaron afectados polas limitaciéns ao
desenvolvemento da actividade asi como polos peches temporais destes establecementos
regulados na normativa sanitaria sobre medidas de prevencién necesarias para facer fronte a

crise sanitaria ocasionada polo COVID-19.

Entre estas medidas atopanse as axudas convocadas pola Conselleria de Emprego e Igualdade

mediante a Orde do 22 de febreiro de 2021 pola que se establecen as bases reguladoras do

Programa | Hostalaria, de apoio ao sector da hostalaria (TR500C), e do Programa Il Outras
actividades pechadas (TR500D), e se procede & sua convocatoria para 2021 (DOG Num.36, do 23

de febreiro de 2021). Estas axudas contan cun orzamento para o Programa | de 12.000.000 €.

A concesion das axudas convocadas pola Orde do 22 de febreiro de 2021 realizarase, tal e como
recolle no seu artigo 10, pola comprobacién da concorrencia na persoa ou entidade solicitante dos

requisitos sinalados na mesma ata o esgotamento do crédito.

A Vicepresidencia primeira e Conselleria de Presidencia, Xustiza e Turismo, a Conselleria de
Emprego e Igualdade e os distintos concellos cos que se formalizaran os convenios estan a
regular a colaboracién para a concesion das axudas ao sector da hostalaria cuxos negocios
quedaron afectados polos peches regulados na normativa ditada polas autoridades sanitarias por

causa da Covid-19.

Coa sinatura destes convenios, os concellos de réxime comun da Comunidade Auténoma
comprométense a realizar achegas a Xunta de Galicia, para que estes sexan destinados a todas
aquelas solicitudes que foran presentadas por persoas traballadoras auténomas, persoas fisicas
ou con persoal contratado por conta allea ao seu cargo, microempresas e pemes, calquera que
sexa a sua forma xuridica, que pertenzan ao sector da hostalaria e que se vexan afectadas polo
peche conforme a normativa ditada polas autoridades sanitarias, con domicilio no seu ambito
territorial, sempre e cando estas solicitudes cumpran os requisitos sinalados na Orde do 22 de
febreiro de 2021.

Por iso, a Xunta de Galicia propén a sinatura destes convenios de colaboracion entre a
Vicepresidencia primeira e Conselleria de Presidencia, Xustiza e Turismo, a Conselleria de
emprego e Igualdade e os concellos para a concesion das axudas ao sector da hostalaria cuxos
negocios quedaron afectados polos peches regulados na normativa ditada polas autoridades

sanitarias por causa da COVID-19.

Entre as competencias que, no relativo as relacions coas entidades locais galegas, corresponden
a Xunta de Galicia, de acordo co disposto nos artigos 194 e 195 da Lei 5/1997, do 22 de xullo, de
Administracion local de Galicia, estd a de colaboracion e cooperacion técnica e administrativa,

podéndose levar a cabo mediante a asistencia técnica e a subscriciéon de convenios.

De conformidade co artigo 1 do Decreto 233/2012, do 5 de decembro, a Vicepresidencia primeira
da Xunta de Galicia, configlirase tamén como un érgano superior de coordinacion da Presidencia

da Xunta de Galicia ao que lle corresponden, entre outras, as funcidons de coordinacion e

planificacion interdepartamental e a sta execucién, asi como asegurar e garantir as necesarias

relacions coas administracions locais.

Asi mesmo, a Vicepresidencia primeira e Conselleria de Presidencia, Administraciéns Publicas e
Xustiza conforme ao disposto no Decreto 130/2020, do 17 de setembro, polo que se fixa a
estrutura organica das Vicepresidencias e das consellerias da Xunta de Galicia en relacién co
establecido no Decreto 214/2020, do 3 de decembro, polo que se establece a sua estrutura
organica € o departamento encargado de xestionar as competencias e funciéns en materia de
elaboracion, proposta e execucion da politica do Goberno en materia de Administracion Local e de

emerxencias e interior que ten atribuidas a Comunidade Auténoma de Galicia.

A Conselleria de Emprego e Igualdade, conforme ao disposto no Decreto 215/2020, do 3 de
decembro, polo que se establece a sua estrutura organica, € o departamento da administracion

autondmica que ten atribuidas as competencias en materia de politicas activas de emprego.

O artigo 194 da Lei 5/1997, do 22 de xullo, de Administracion Local de Galicia prevé que as
relacions de colaboracion e cooperacidn econdmica, técnica e administrativa entre as entidades
locais galegas e a Xunta de Galicia, tanto na asuntos locais como nos asuntos de interese comun
se desenvolvan con caracter voluntario, baixo as formas e nos termos previstos nas leis. Entre as

formas de colaboracién atdépase a subscricidon de convenios.

Estes convenios tefien por obxecto instrumentar a colaboracién da Xunta de Galicia, a través da
Vicepresidencia primeira e Conselleria de Presidencia, Xustiza e Turismo, a Conselleria de
Emprego e Igualdade e os concellos galegos para a concesiéon das axudas ao sector da hostalaria
cuxos negocios quedaron afectados polos peches regulados na normativa ditada polas

autoridades sanitarias por causa da Covid-19.

Por medio dos convenios de colaboracion que se formalizaran, os concellos autorizaran a
Conselleria de Emprego e Igualdade a conceder segundo o procedemento de concesién directa
previsto no artigo 19.4.c) da Lei 9/2007 do 13 de xufio, de subvenciéns de Galicia axudas aos
establecementos de hostalaria do seu ambito territorial que cumpran os requisitos para ser
beneficiarios das axudas convocadas pola Orde do 22 de febreiro de 2021 da Conselleria de
Emprego e Igualdade pola que se establecen as bases reguladoras do Programa | Hostalaria, de
apoio ao sector da hostalaria (TR500C), e do Programa Il Outras actividades pechadas (TR500D),

e se procede a sua convocatoria para 2021.

O artigo 19.4 da lei de subvenciéns de Galicia prevé que poidan concederse de forma directa, con
caracter excepcional, subvencions en que se acrediten razons de interese publico, social,
econdmico ou humanitario,ou outras debidamente xustificadas que dificulten a sta convocatoria

publica.

No presente suposto son razéns de eficiencia na utilizacién dos recursos publicos e simplicidade

na tramitacion das axudas as que xustifican o uso dese procedemento de concesion.

Mediante estes convenios evitase que os cidadans tefian que presentar unha nova solicitude de
axuda ante o respectivo concello xa que os solicitantes das axudas convocadas por medio da
Orde do 22 de febreiro de 2021 da Conselleria de Emprego e Igualdade, que cumpran cos
requisitos para ser beneficiarios das mesmas, seran asi mesmo beneficiarios dunha axuda con

cargo aos orzamentos do seu concello para a mesma finalidade.

No que respecta a xustificacién da excepcién a concorrencia cabe salientar que a concesion das
axudas que se enmarcan nestes convenios de colaboracion refirense a solicitantes que
participaron na convocatoria efectuada por medio da Orde do 22 de febreiro de 2021 realizada
para o mesmo fin por medio dun procedemento de concorrencia e todos eles acreditaron que

cumprian os requisitos establecidos nas bases reguladoras.

As condiciéns de funcionamento polas que se rexera esta colaboracion seran as recollidas no
capitulo segundo do convenio e na resolucién de concesiéon directa segundo o establecido no
artigo 40 do Decreto 11/2009, do 8 de xaneiro, polo que se aproba o Regulamento da Lei de

Subvencions de Galicia.

A duracion do convenio comprendera desde a data da sua sinatura (coa obriga da publicacion do
mesmo nun boletin oficial -artigo 11.3.b) da lei 40/2015, de 1 de outubro, de Réxime Xuridico do
Sector Publico-) ata o 31 de decembro de 2021. Agora ben, a Comision de Seguimento da
execucion do convenio valorara a procedencia de finalizar o convenio antes desa data se a
colaboracién deixa de ser necesaria atendendo as necesidades dos concellos asinantes do
convenio. Nese caso as partes poderan resolver o convenio de acordo co previsto na clausula
cuarta, estendendo non obstante a sua vixencia ata o remate dos procedementos xa iniciados

baixo a vixencia deste convenio, salvo que os concellos asinantes renuncien a esta posibilidade.

O anterior enténdese sen prexuizo da posibilidade de prorrogar a sua vixencia nos termos en que

se determinen antes da finalizaciéon do correspondente periodo de vixencia.

O importe exacto da achega de cada concello concretariase unha vez transcorrido o prazo de 10

dias fixado na clausula quinta.

En cumprimento da prevision contida no artigo 49 da Lei 3/2021, de 28 de xaneiro, de orzamentos
xerais da Comunidade Auténoma de Galicia para o ano 2021 e no artigo 40.4 do Decreto 11/2009,
do 8 de xaneiro polo que se aproba o regulamento da Lei 9/2007 do 13 de xuio, de subvenciéns
de Galicia, sera preceptiva a autorizacion do Consello da Xunta de Galicia para a sinatura do

convenio.

Este convenio axustase a normativa vixente, e os intereses converxentes das partes asinantes do
convenio exclien o animo de lucro, e non poden satisfacerse axeitadamente mediante a
celebraciéon dun contrato dos contemplados na Lei 9/2017, de 8 de novembro, de Contratos do

Sector Publico, ou doutro instrumento alleo a natureza estritamente convencional.

A secretaria xeral técnica
(asinado dixitalmente & marxe)

Beatriz Cuina Barja

Asinado por: CUINA BARJA, BEATRIZ

Cargo: Secretaria Xeral
Data e hora: 25/03/2021 10:35:48

